	[bookmark: _GoBack]LAYUNIN: Ang form na ito ay nagbibigay sa mga magulang ng impormasyon hinggil sa kahilingan ng distrito ng paaralan na beripikahin ang kwalipikasyon ng mag-aaral para sa Medicaid, humiling ng pagbabayad sa gastos para sa mga kwalipikadong serbisyong pangkalusugan na nakabatay sa paaralan sa pamamagitan ng pag-access ng mga pampublikong benepisyo ng magulang o ng bata at nagbibigay ng abiso sa mga magulang tungkol sa kanilang mga karapatan at proteksiyon sa ilalim ng WAC 392-172A-07005. Ibinibigay ang abisong ito: 1) nang taunan; 2) sa unang beses na humiling ang distrito ng paaralan na beripikahin ang kwalipikasyon sa Medicaid at magsumite ng mga paghahabol na maaaring bayaran ng Medicaid na nakabatay sa paaralan, 3) tuwing natutukoy ng distrito ng paaralan na kailangan nitong kumuha ng na-update na pahintulot. Ibinibigay ang abisong ito sa mga magulang o mga tagapag-alaga, at mga mag-aaral na nasa hustong gulang.



ABISO PARA SA PAGLABAS NG IMPORMASYON NG MAG-AARAL SA AWTORIDAD NG PANGANGALAGANG PANGKALUSUGAN NG ESTADO NG WASHINGTON AT ANG MGA KARAPATAN AT PROTEKSIYON NG MAGULANG

Ang (Insert DISTRICT NAME) ay nakikilahok sa programa ng Awtoridad ng Pangangalagang Pangkalusugan ng Estado ng Washington (Washington State Health Care Authority, HCA) na ginagawang available ang mga pederal na pondo ng Medicaid sa mga distrito ng paaralan upang tulungang saklawan ang mga gastos ng pagkakaloob ng kinakailangang serbisyo sa pangangalagang pangkalusugan na nakabatay sa paaralan. Sa pamamagitan ng pakikilahok sa programang ito, maaaring humiling ang distrito ng paaralan ng pederal na pagbabayad sa Medicaid para sa mga gastos sa pangangalagang pangkalusugan na ibinibigay ng distrito ng paaralan sa mga batang kwalipikado para sa Medicaid, at na nakatatanggap ng mga serbisyo na tinukoy sa kanilang mga programa sa edukasyon na inakma sa indibidwal (individualized education program, IEP). Upang humiling ng mga pederal na pondo ng Medicaid para makatulong sa pagbabayad ng gastos ng distrito para sa mga serbisyong nakabatay sa paaralan, dapat ilabas ng distrito ng paaralan ang impormasyon mula sa mga tala ng edukasyon ng iyong anak sa HCA upang beripikahin ang kwalipikasyon para sa Medicaid at upang humiling ng pagbayad ng gastos para sa mga serbisyong ibinibigay ng distrito ng paaralan. 

ABISO HINGGIL SA IYONG MGA KARAPATAN AT PROTEKSIYON NG MAGULANG
Upang matiyak na ang iyong anak ay may access sa libre at naaangkop na pampublikong edukasyon, ang distrito ng 
paaralan ay:
· dapat na makatanggap ng nakasulat na pahintulot bago ilabas ang pangalan, petsa ng kapanganakan at impormasyon ng iyong anak sa tala ng edukasyon ng iyong anak tungkol sa mga maaaring bayarang gastos ng mga serbisyo sa pangangalagang pangkalusugan sa HCA;
· hindi maaaring iatas sa iyo na mag-sign up para sa o magpatala sa anumang pampublikong benepisyo o mga programa ng insurance;
· hindi maaaring iatas sa iyo na bayaran ang anumang gastusin mula sa sariling bulsa gaya ng mga deductible o co-payment para sa mga gastos sa pangangalagang pangkalusugan na ibinibigay ng distrito ng paaralan sa iyong anak; at,
· hindi maaaring gamitin ang Medicaid ng iyong anak o ibang pampublikong benepisyo kung ang paggamit ay:
· magpapababawas sa available na panghabambuhay na saklaw o anumang iba pang naka-insure na benepisyo;
· magreresulta sa pagbayad mo o ng iyong pamilya para sa mga serbisyong dapat ay saklaw ng Medicaid o ng ibang pampublikong programa sa insurance at na kailangan ng iyong anak labas sa panahong nasa paaralan ang iyong anak;
· magpapataas ng iyong mga premium sa insurance o magdudulot ng pagtigil ng anumang pampublikong benepisyo o insurance: o,
· magdudulot sa panganib ng pagkawala ng iyong kwalipikasyon para sa mga pagpapaubaya (waiver) sa bahay at pagpapaubayang nakabase sa komunidad, batay sa kabuuang gastusin na nauugnay sa kalusugan.

Walang kabayaran mula sa iyo ang pagbigay ng iyong pahintulot. Papahintulutan nito ang distrito ng paaralan na humiling ng pederal na pagbayad ng gastos sa Medicaid upang magbigay ng mga kinakailangang serbisyo sa iyong anak. Kung naibigay mo na ang iyong pahintulot, o nagbibigay ka ng panibagong pahintulot sa distrito ng paaralan para sa mga serbisyo, maaari mong bawiin ang iyong pahintulot sa anumang oras. Patuloy na ibibigay ng distrito ng paaralan ang mga serbisyo sa IEP sa iyong anak nang walang kabayaran mula sa iyo, bilang magulang, ibinigay mo man o hindi ang iyong pahintulot.

Kung humiling ang distrito ng na-update na pahintulot mula sa iyo, o humiling na magbigay ka ng paunang pahintulot upang beripikahin ang kwalipikasyon sa Medicaid at humiling ng pagbayad sa gastos mula sa Medicaid para sa mga kinakailangang serbisyong nakabatay sa paaralan, nakalakip ang form sa pahintulot sa abisong ito.

